1ут1ыж Борис къызэралъхурэ илъэс 75 зэрырикъум теухуа зэ1ущ1эм и ек1уэк1ык1эр.

Музыкальнэ номер.  «Зэрэгъыж» уэрэдыр

Дж: Ф1эхъус апщий, ди хьэщ1э лъап1эхэ, къуажэдэсхэ, егъэджак1уэхэ, еджак1уэ ц1ык1ухэ! Хабзэ тхуэхъуауэ илъэс къэс едгъэк1уэк1 ди зэ1ущ1эм фыкъеблагъэ!
 
Саният: Нобэ дэ догъэлъап1э  ди лъэпкъыбзэр зы1урылъу  адыгэ лъэпкъым, абы и щэнхабзэмрэ литературэмрэ я зыужьыныгъэм хэлъхьэныгъэ мыухыж хуэзыщ1а, ц1ыхубэм яф1эщ1эщыгъуэу,  яф1эгъэщ1эгъуэну зи творчествэр щ1аджык1 Къэбэрдей-Балъкъэр республикэм и ц1ыхубэ усак1уэ, Урысей Федерацэм  щэнхабзэмк1э щ1ыхь зи1э и лэжьак1уэ, щ1эныгъэхэмк1э Дунейпсо Адыгэ Академием щ1ыхь зи1э и академик 1ут1ыж Борис и къуэр къызэралъхурэ илъэс 75-рэ зэрырикъур.

Аслъэн: 2010 гъэм ди еджап1эм къыф1аща_______________

Инесса: Борис и махуэр къыддагъэлъэп1эну  нобэ къытхуеблъэгъахэщ_______________________
Фоновая музыка

 Заур: «Уи махуэ ф1ыуэ, Зэрэгъыж! Дахагъэк1э тхьэр зыхуэупса  си къуажэ. Дыщалъхуа къуажэ. А псалъэхэр щыжып1эк1э, уи  макъым  зы 1эф1ыгъэ гуэр къыщ1охьэ. Зы гуапагъэ гуэр уи гум зыхещ1э. Абы къыбгурымы1уэн хэлъкъым. Къэк1ыгъэхэм ещхьу, дэтхэнэ ц1ыхуми и гъащ1эм  лъабжьэ и1эщ. И къудамэхэм дапхуэдизу замышэщ1ами, замыубгъуами,ц1ыхум и гъащ1э лъабжьэр хузыщыгъэгъупщэнукъым, хуэбгынэнукъым.А лъабжьэращ абы и акъылми, и хьэл-щэнми, и гупсысэк1эми къежьап1э яхуэхъур…

(1-нэ классым къагъэлъагъуэ)


 Дж: Пщ1э лейрэ гулъытэ щхьэхуэрэ хуэщ1ыпхъэу къытщохъу 1ут1ыж Борис и усыгъэм. Сыту жып1эмэ, ар и телъхьэщ  ц1ыхугъэ лъагэм, пэжыгъэм, захуагъэм, лъагъуныгъэм, зэныбжьэгъуныгъэм, хьэл-щэн дахэм, щ1ыхьымрэ напэмрэ. Зэман дызэрытым ц1ыхухэр хуабжьу хуэныкъуэ хъуащ мы щытык1эф1хэм. Борис хузэф1эк1ащ лъэпкъым и гурыгъу-гурыщ1эхэр, и хабзэ-нэмыс  дахэхэр, и ц1ыхугъэ лъагэр, и л1ыхъужьыгъэ инхэр и тхыгъэхэм 1эзэу хипщэн, ахэр дэ щапхъэ тщищ1ын.

(Темыркъан Мурат  усэм къоджэ)

Русик: Къалэмыр зыгъабзэ Борис и гущ1эм щегъаф1э и Зэрэгъыж  лъахэр, и нэгум щ1эт зэпытщ абы зи бгъафэ щ1элъа и анэр, зи щхьэфэм 1э къыдэзылъэ тхьэмадэ жьак1эхухэр, л1ыгъэмрэ ц1ыхугъэмрэ хуэзыущий  и адэр, гумащ1агъэ къыхэзылъхьэ и адэшыпхъухэр, пэжыгъэм къыхуезыджэ и адэкъуэшыр.


Саният: Уи нэгу къыщ1охьэр япэ лъэбакъуэр щича  и адэ пщ1ант1эр, и гъащ1эр щызэщ1эна  жьэгу пащхьэр, бом къыщ1аш шыгъуэм и щыщ макъым дэуш къуажэ ц1ык1ур, пщэдджыжь пшэплъыр зыщхьэщыт бжей мэзышхуэр, гъуэбжэгъуэщ  дахэу сабиигъуэр балигъ лъахэм зэрыщхьэщылъэтыр. Ауэ и1эщ гъащ1эм езым и нэпкъыжьэхэр: абы гущ1эгъуншэу т1эщ1ех ф1ыуэ тлъагъу, зызыщыдмыгъэнщ1 ц1ыху лъап1эхэр.
«Эллегие»
«А пщэдджыжьым»

Дж: Иджыпсту ди гуапэу псалъэ идот Борис и унагъуэм
Дж: Утыкур идот Жэмтхьэлэрэ Аушыджэррэ къик1а еджак1уэхэм.
«Адэжь щ1ыналъэ
«Тхыдэ»

Къафэ – Аушыджэр

Аслъэн: Ц1ыхум и гум лъагъуныгъэу илъым я нэхъ 1эф1ыр, я нэхъ къабзэр, я нэхъ гуащ1эр Борис и гъуазэщ  сабийм щыхуэбзэрабзэк1э.Борис и1эщ  сабий усэ гъуэзэджэ куэд.Ахэр к1эщ1 ц1ык1ухэщ, псэущхьэхэм, къэк1ыгъэхэм, дунейм и къэхъукъащ1эхэм теухуащ. Инщ ик1и гурыхьщ абыхэм я ухуэк1эмрэ къа1уатэ гупсысэмрэ. Девгъэда1уэт апхуэдэ усэ ц1ык1ухэм.

(2,3,4 классхэр къоджэ )

( 2-нэ классыр къофэ)


Инесса: 1ут1ыж Борис ди лъэпкъым къыхэк1а л1ы уардэхэм ящыщщ. Зэчиишхуэ зыбгъэдэлъа ц1ыху телъыджэу ар зэрыщытым, абы и тхыгъэхэр адыгэ литературэм и налкъут зэрыхъуам  шэч лъэпкъ хэлъкъым. Борис и талантыр ин дыдэщ, гъунапкъэншэщ. Лъэпкъым ижь-ижьыж лъандэрэ къыдэгъуэгурык1уэ фащэхэмрэ щапхъэхэмрэ и гъуазэу абы и къалэмым къыщ1эк1ащ ц1ыхур зытхьэкъуа, республикэм и литературэм и жьант1эр зыубыда, ди лъэпкъым и хъугъуэф1ыгъуэхэм ящыщ хъуа тхыгъэ хьэлэмэтхэр. Псом нэхърэ нэхъ лъэщу къытщохъу  Борис драматургием и 1эмалхэмк1э адыгэ лъэпкъым и тхыдэ «зэрыдзап1эхэр»  къигъэлъэгъуэжын зэрыхузэф1эк1ар.

Аслъэн:Тхыдэр, 1уэры1уатэр лъабжьэ яхуэхъуащ къэрал псом 1ут1ыжыр ц1эры1уэ щызыщ1а «Тыргъэтауэ», «Дамэлей», «Кушыкупщ» пьесэхэр. Я сюжетк1и, хэт персонажхэмк1и зэпыщ1акъым мы пьесэхэр, ауэ хэкум епха 1уэхугъуэ инхжэмк1э, гупсысэ лъэгэхэмк1э зэпэджэжу зэрыщытым ахэр зыгуэрк1э ирешал1э «трилогие» ф1эщыгъэц1эм: ди лъэпкъым и щхьэ кърик1уа трагедие ин дыдэм Истамбылак1уэм дыхуэзыша тхыдэ лъагъуэ гуэрхэр дэтхэнэми къыхощ, абыхэм я щхьэусыгъуэ щхьэхуэхэр сэтей къыщохъу. Мы пьесэхэм ящыщ дэтхэнэми и финал теплъэгъуэм къыхо1ук1 ди лъэпкъпсо гуауэшхуэм къигъэщ1а гъыбзэм»Истамбылак1уэм» и макъамэ гущ1ыхьэр. Абы пьесэхэр зэпещ1э, тхыдэм и дерсхэм дахуигъэушу,адыгэхэр нэхъ зэхуэгумащ1э, зэхуэпсэмыгъуэ зэхуищ1у.

Феплъ « Дамэлей» пьесэм щыщ пычыгъуэ

Саният: 1ут1ыж Борис щ1эныгъэл1щ, тхак1уэщ, усак1уэщ, скульпторщ, драматург 1эзэщ. А псоми къыдэк1уэу абы  илъэс 16 –к1э  и гуащ1эри, и щ1эныгъэри, и 1эзагъри анэмэт хуищ1ащ «1уащхьэмахуэ» журналым. Апхуэдиз зэманк1э Борис журналым  и редактор нэхъыщхьэу лэжьащ. Ц1ыхухэр зэ1эпахыу, яф1эф1у  ноби йоджэ журналым  къытехуэ тхыгъэ дэтхэнэми. Лъэпкъым и гъащ1эр лъэныкъуэ куэдк1э ди нэгу къыщ1егъыхьэ мы журналым. Зиузэщ1 зэпытурэ  1уащхьэмахуэм  къалэнышхуэхэр егъэзащ1э. 

Дэ тфIэфIу куэдрэ дигу къыдогъэкIыж  «1уащхьэмахуэ» журналыр илъэс 50 щрикъум етщIэлIауэ щыта гуфIэгъуэ зэIущIэр.
( видео)

Дж: Нобэ ди хьэщIэщ «Iуащхьэмахуэ» журналым и лэжьакIуэхэр. Ди гуапэу псалъэ фыдот.
Хъыджэбз къафэ

Инесса: 1ут1ыж Борис сытым дежи гушы1эныр и щ1асэт. Гушы1э щабэк1э ар здынэмыс гъуэтыгъуейт. Абы и персонажхэр зымыц1ыху Къэбэрдейм ису  къыщ1эк1ынкъым. Ар зи ф1ыщ1эр 1ут1ыжым и бзэ шэрыуэмрэ и гушы1э дахэмк1э ипсыхьа образ хьэлэмэтхэрщ: абы ящыщщ Хьэцацэ дахэ, Хьэп1ыт1, Хьэфотэ, Хьэжбэрон, напэр зыщэурэ сомищэр фейдэ къезыгъэщ1  Жьэмыгъуэ сымэ.
« Жьэмыгъуэ и выборым»  драгъэблагъэ е 11-нэ классым

Дж: Зэрыфлъэгъуащи, литературэм и жанр псоми хуэIэзэт Борис, икъукIэ IэпщIэлъапщIэт сыт хуэдэ Iуэхуми хуэ1эк1уэлъак1уэт. Ар сэнауш  (талант)  жыха1эращ. Дэ дрогушхуэ, дропагэ ар ди къуажэгъуу зэрыщытым, зэрытхэмытыжми дронэщхъей, къытхэмытыжми, 1ут1ыж Борис и ц1эр ноби лъэпкъым хуолажьэ. 
Дж:Сигу илъ псом и ныкъуэ пхуэзмыщIауэ
Сэ ажалым сIихын хъумэ гъащIэр,

Къысхуэгъэгъу итIани, cи лъэпкъ мащIэ,

ГъащIэр кIэщIщ, си гугъэр уафэм щIоуэ.


Дж:Утыкум къыдогъэблагъэ 1ут1ыжхэ я лъэпкъым и нэхъыжь Мажид.

Дж:1ут1ыж Борис  къызэралъхурэ илъэс 75 –рэ зэрырикъум теухуа ди зэ1ущ1эр абдежым щыдоух. Ет1энэгъэ п1алъэ ф1ык1э Тхьэм дызэхуигъазэ!
«Махуэшхуэ» уэрэд

